
armiyani shakllantirish, milliy kadrlarga rahbarlikdan keng o‘rin berish va 

boshqa siyosiy talablar bilan chiqa boshlaydilar. “Buxoro axbori” (hozirgi 

“Buxoronona”) gazetasida 1922-1923 yillarda bu to‘g‘risida maqolalar e’lon 

qilinadi.   

Annotatsiya: Mazkur maqolada jadidchilik harakatining yorqin vakili Behbudiyning 

Turkiston xalqi ma’rifatini yuksaltirish yo‘lidagi tashabbuskorona faoliyati tahlil etilgan. 

Kalit so‘zlar: jadidchilik, maorif, jurnal, gazeta, teatr, dramaturgiya, qurultoy, til, 

millat. 

Аннотация: В данной статье проанализирована инициативная деятельность 

яркого представителя движения джадидизма Бехбуди, на пути повышения 

просвещения народа Туркестана. 

O‘z mohiyat e’tiboriga ko‘ra noyob ijtimoiy-siyosiy fenomen bo‘lgan 

jadidchilik g‘oyasining shakllanishi va taraqqiyotiga doir dunyoning birqa tor 

mamlakatlarida ko‘plab tadqiqotlar yaratilgan bo‘lsa-da, ushbu harakat 

namoyandalarining Markaziy Osiyo hududida milliy davlatchilik va mintaqaviy 

o‘zigaxoslikni, fuqarolik jamiyatining rivojlanishiga qo‘shgan ulkan hissasini 

konseptual va tizimli asosda atroflicha o‘rganish dolzarb masala bo‘lib 

qolmoqda. Shu nuqtai nazardan qaraganda, taraqqiyparvar ajdodlarimizning 

ilg‘or g‘oya va qarashlarini tadqiq etish va tizimlashtirish, Turkiston 

jadidlarining milliy davlatchilik rivojidagi o‘rni va ta’sirini o‘rganish, XX 

asrning birinchi choragida ular tomonidan barpo etilgan davlat tuzilmalarining 

qonunchilik bazasini tahlil qilish, dunyoviy, huquqiy va demokratik jamiyat 

qurishga qaratilgan faoliyatiga tarixiy baho berish, Yangi O‘zbekiston va 

Uchinchi Renessansni bunyod etishda ushbu merosning mustahkam poydevor 

bo‘lib xizmat qilishi bilan bog‘liq masalalar bugungi konferensiyaning asosiy 

muhokama mavzulari etib belgilangani alohida ahamiyatga ega.[3] 

Jadidchilikjahon ijtimoiy va milliy qadriyatlarga asoslangan oqim bo‘lib, 

O‘rta Osiyo mahalliy tub aholisi manfaatlariga javob bergan va ijtimoiy 

taraqqiyotning pishib yetilgan ehtiyojlarini to‘la qondira oladigan harakat 

sifatida shakllandi.Turkistonda jadidchilik harakatining rahbarlari sanalgan 

Mahmudxo‘ja Behbudiy va Munavvar qori Abdurashidxonov birlashtiruvchi va 

jipslashtiruvchi rolni o‘ynashgan. Buxoroda - Fayzulla Xo‘jayev va Abdurauf 

Fitrat, Xiva xonligida esa - Polvonniyoz Yusupov bu harakatga boshchilik 

qilishgan[1, 7-bet]. Ta’kidlash joizki, qisqa davr ichida Behbudiy sovetlar, 

kommunistlar siyosati mafkurasining noto‘g‘ri yo‘nalishda ekanini anglab 

yetadi. Uni hatto mahalliy xalqlar uchun zararli, degan hulosaga keladi. 

Natijada, 1918 yilning oktyabr-noyabr oylarida mazkur tizim tarkibidan 

chiqishga qaror qiladi. Hujjatlarga ko‘ra, Turkiston komissarlar Kengashi raisi 

Malkovning imzosi bilan 1918- yil 5- noyabrdan e’tiboran, Mahmudxo‘ja 

Behbudiy rahbarlik qilgan sektor tarqatib yuboriladi, sektor a’zolariga berilgan 

targ‘ibot-tashviqot olib borish huquqini beruvchi guvohnomalar bekor qilinadi. 

Behbudiyning o‘zi mazkur tashkilotni tark etadi va shu kundan boshlab faoliyat 

olib borishning boshqa yo‘llarini izlashga tushadi. Ilmiy tadqiqotchilar uning 

keyingi faoliyati haqida turli xil talqinlarni bayon qilishadi. Lekin Behbudiy 

shundan so‘ng Haj ziyoratiga borishga otlanadi, degan qarashlar haqiqatga 

yaqinroqdir. Ammo bu fakt hujjatlar orqali to‘liq tasdiqlanmagan. O‘sha davrda 

muqaddas ziyorat amaliyotini Toshkent va Samarqanddan turli yo‘nalishlar 

bilan amalga oshirish mumkin edi: Farg‘ona vodiysi, Qashqar orqali 

Hindistonga o‘tib, kemalarda Makkai Madinaga borsa bo‘lardi. Ikkinchi 

yo‘nalish bu Rossiya orqali Odessagacha poyezdda borib, so‘ng dengiz orqali 

Turkiyaga o‘tilgan va u yerdan Makkai Madinaga yo‘l olingan. Shuningdek, 

Afg‘oniston orqali Hindistonga va Turkmaniston orqali Ozarbayjonga, so‘ng 

Kaspiy dengizidan o‘tib ziyoratga borish kabi yo‘nalishlar ham mavjud bo‘lgan. 

Yosh ma’rifatparvarlardan iborat bo‘lgan ushbu harakat namoyondalari 

ta’lim tizimini tubdan isloh etish, milliy mustaqillik g‘oyalarini hayotga tadbiq 

etish kabi masalalarni o‘z oldiga maqsad qilib qo‘ygan ekan, mana shunaqangi 

ijtimoiy-tarixiy voqelik jadid taraqqiyparvarlarining maslaklari taqozosi bilan 

jadid adabiyotini shakllantirdi. Natijada publistika, adabiy tanqid paydo bo‘ldi, 

roman, hikoya, dramaturgiya dunyoga keldi. Jadidchilik adabiyotining 

Behbudiy, Siddiqiy-Ajziy, Abdulla Qodiriy, Xoji Muin, Abdulla Avloniy, 

Hamza Hakimzoda, Sidqiy Xondaliqiy, Fitrat, Sadriddin Ayniy, 

Tavallo,So‘fizoda, Ibrohim Davron, Xurshid, Cho‘lpon kabi o‘nlab 

namoyondalari yetishib chiqdi. 

Turkiston o‘lkasining jadid ziyolilari o‘z g‘oyalari orqali ma’rifatni 

targ‘ib qilar ekan, mahalliy aholining turli qatlamlarini qiziqtirib, o‘z ketidan 

ergashtira olishga erishdi. Shu orqali jadidlar jamoat ongida xalq birdamligi va 

yakdilligi hislarini uyg‘otib, mustahkamlay oldi. Harakat yetakchilaridan biri-

Mahmudxo‘ja Behbudiy faoliyatiga to‘xtalar ekanmiz, avvalo, O‘zbekiston 

Respublikasi Prezidenti Sh.M.Mirziyoyevning 2020- yil 24- yanvarda Oliy 

Majlis palatalariga qilgan Murojaatnomasida jadidjilik harakati, ma’rifatparvar 

bobolarimiz merosini yana ham chuqur o‘rganishimizga to‘xtalib, ma’rifat 

mash’alini baland ko‘tarib chiqqan alloma,buyuk adib Behbudiyning 145 

yilligini keng nishonlashga alohida e’tibor qaratib, Behbudiy kabi buyuk alloma 

va mutafakkirlarimizning ilmiy va ma’naviy merosini chuqur o‘rganish 

yoshlarni har tomonlama barkamol etib tarbiyalashda, ularni Vatanga muhabbat, 

milliy va umuminsoniy qadriyatlarga hurmat ruhida ulg‘aytirishda muhim omil 

ekanligini uqtirib o‘tdi [5]. 1899-1900 yillarda Behbudiy buxorolik do‘sti Hoji 

Baqo bilan haj safariga chiqadi. Behbudiy safarchog‘ida ko‘p ajoyib hodisalarga 

guvoh bo‘ldi. Xususan, safarda u yangi maktab haqidagi qarashlarini 

mustahkamlaydi. Uning tashabbusi va g‘ayrati bilan 1903 yilda Samarqand 

atrofidagiHalvoyi(S.Siddiqiy), Rajabamin (A.Shakuriy) qishloqlarida yangi 

maktablar tashkil topadi. Adib ushbu maktablar uchun darsliklar tuzishga 

kirishadi. Ketma-ket uning “Risolaiasbobi savod” (1904), 

“Risolaijug‘rofiyaiumroniy” (1905), “Risolaijug‘rofiyaiRusiy” (1905), “Kitobat-

ulatfol” (1908), “Amaliyoti islom” (1908), “Tarixi islom” (1909) kabi kitoblari 

paydo bo‘ladi.  

Ma’rifatparvar olim 1903-1904 yillarda Moskva, Peterburgga boradi, 

1906 yilda Qozon, Ufa,NijniyNovgorodda bo‘ladi. Bular sayohat emas, xizmat 

safari edi. Masalan, Nijniy Novgorodda 1906-yilning 23 avgustida Rusiya 

musulmonlarining turmush va madaniyati muammolariga bag‘ishlangan 

qurultoy chaqiriladi. Behbudiy bu qurultoyda Turkistonchilar guruhini 

boshqaradi va katta nutq so‘zlaydi. Behbudiy nazarida ma’rifat uchun birgina 

maktab kifoya qilmasdi. Zamon va dunyo voqealari bilan tanishib bormoq, 

millat va Vatanning ahvolidan, kundalik hayotidan ogoh bo‘lmoq kerak edi. 

Binobarin, millat uchun shunday oyna kerak ediki, unda u o‘z qabohatini ham, 

malohatini ham ko‘ra olsin. Mana shu ehtiyoj va zarurat Behbudiyni teatr va 

matbuot sari boshladi. “Padarkush” shu tariqa maydonga keldi. Xullas, 1911 

yilda yozilgan “Padarkush” dramasi 1913 yildagina bosilib chiqadi. Kitob 

jildidagi “Borodino jangi vaRusiyaningfransuzlar bosqinidan xalos bo‘lishining 

yubiley sanasiga bag‘ishlanadi”, degan yozuv va uningTiflis senzurasining 

ruxsati bilan chop etilishi shuni ko‘rsatadiki, ish oson ko‘chmagan. Pyesa bosilib 

chiqqandan keyin ham uni sahnaga qo‘yish uchun yaqin bir yil vaqt ketdi. 

Muallif bu haqdagi xatlarga javoban kinoyaomuz: “Turkistonda bekor odam 

yo‘qki, xalq uchun ishlasa. Bekor kishi yo‘qki,teatrusahnasiga chiqib, 

“masxarabozlik” qilsa”, deb yozgan edi. 

Mahmudxo‘ja Behbudiy milliy til masalasiga katta e’tibor qaratdi. Birgina 

uning “Oyna” jurnali ma’rifat va madaniyat tarqatishda juda katta xizmat qildi. 

Unda millat va uning haq-huquqiga, tarixiga til-adabiyot masalalariga, dunyo 

ahvoliga doir qiziqarli maqolalar, bahslar berib borilgan. Ayniqsa, til masalalari 

muharrirning hamisha diqqat markazida bo‘lgan. Behbudiy millatning 

taraqqiyoti uchun bir necha til bilishni shart hisoblardi. Masalan, jurnalning 

1913- yil avgust, birinchi-nishona sonidayoq, “Ikki emas, to‘rt til lozim” degan 

maqola bilan chiqqan edi [4, 153-bet]. 

U til o‘rgatish tizimini quyidagicha tushuntiradi: 

➢ Turkcha (o‘zbekcha) -uy va oila tili; 

➢ Forscha- she’riyat tili; 

➢ Arabcha- din tili; 

➢ Ruscha- iqtisodiyot va sanoatni rivojlantirish tili; 

Jahon miqiyosiga chikish uchun Yevropa tillaridan biri-ingliz, fransuz 

yoki nemis tilini bilish lozim. Jadidlar musulmon bolalarini yangi usul bo‘yicha 

o‘qitishni qisqa muddatlarda, intensiv dasturlar asosida o‘tkazar edilar. 1895 

yilda Buxoroda va Samarqandda, 1898 yil Qo‘qonda ilk marotaba jadid maktabi 

ochilgan edi. 1907 yilga kelib deyarli qisqa muddat ichida jadidlar 30 ta yangi 

usul maktablarini ochishga muvaffaq bo‘lishdi. Turkiston jadidlarining xalqaro 

aloqalari va muloqoti nihoyatda keng edi. Rossiya, Turkiya, Misrdagi jadid 

harakatlari dasturlari bilan yaqindan tanish edilar. Jumladan, Mahmudxo’ja 

Behbudiy gazeta va jurnallar orqali dunyoda sodir bo‘layotgan yangiliklar bilan 

tanishib borgan. Makka, Misr va Istambulga bo‘lgan sayohatlari uning 

dunyoqarashini butunlay o‘zgartirib yuborgan. U gazeta va jurnallar bilan 

hamkorlik o‘rnatib, maorifni ko‘tarishga qaratilgan maqolalarini chop ettirgan.  

Behbudiy Toshkentda Turkiston rus-sovet hukumati rahbarlari bilan 

muzokaralar olib boradi, lekin natija bermaydi. Oqibatda Behbudiy 1919- 

yilning bahori 25- martda Shahrizabzda qo‘lga olinib, sirli tarzda Qarshi 

shahrida qatl qilinadi. Uning qatli haqidagi xabar o‘sha paytdagi poytaxt bo‘lgan 

Samarqandga rosa bir yildan keyin ma’lum bo‘ldi. 1920- yilning aprelida butun 

Turkiston motam tutadi. O‘nlab marsiyalar yoziladi. “Behbudiyning 

sag‘anasidan izladim” deb atalardi Fitratning bir she’ri. Ayniyda bir emas, uch 

she’r bor.    

Sani bundan buyon Turon, 

 Ko‘rolurmu, ko‘rolmasmu? 

Saning mislingni Turkiston  

Topolurmu topolmasmu?- deb boshlanardi uning she’rlaridan biri[2]. 

Xulosa o‘rniga shuni aytish joizki, jadid ma’rifatparvarlari o‘z xalqini 

ziyoli va savodli, qullikdan, savodsizlikdan va milliy yopiqlikdan ozod, 

jahonhamjamiyatiga omuxtalashgan holda ko‘rishni istashgan edi. Milliy ta’lim 

va tarbiya tizimini yaratishda beqiyos hissa qo’shgan Mahmudxo’ja Behbudiy 

O’zbekiston Respublikasi Prezidenti Sh.Mirziyoyevning qarori bilan “Buyuk 

xizmatlari uchun” ordeni bilan taqdirlandi. Shunday ekan, jadidlarning g’oyalari 

Yangi O’zbekistonni bunyod etish strategiyasi bilan hamohangdir. 

17. МУНАВВАР ҚОРИ АБДУРАШИДХОНОВНИНГ ТАБИИЙ ФАНЛАРНИ 

Қудияров Алишер Раметуллаевич, Алимбетов Аӊсатбай Кеунимжаевич. 
91 

99 



~ 647 ~ 

24. АБДУЛЛА ҚОДИРИЙ ВА ТУРКИСТОН ЖАДИДЧИЛИГИ. 

Қосимов Козимжон Исоқович. 

26. MAHMUDXО‘JA BEHBUDIY HAYОTI VA FAОLIYATI 

30 МУНАВВАР ҚОРИНИНГ ЖАДИДЧИЛИК ҒОЯЛАРИНИНГ ТАЪЛИМ 

32. TURKISTONDA JADIDCHILIK FAOLIYATI 

Usmonaliyeva Madina Komiljon qizi. 160 

II - ШЎЬБА. ТАРАҚҚИЙПАРВАРЛАРНИНГ МИЛЛИЙ 

35. МАХМУДҲЎЖА БЕҲБУДИЙНИНГ ИЖТИМОИЙ-МАЪРИФИЙ ҚАРАШЛАРИ 

36. IJTIMOIY DAVLAT QURISHDA JADIDLARNING ILM-FAN VA MA’RIFAT HAQIDAGI 

37. МУНАВВАР ҚОРИНИНГ МУСТАМЛАКАЧИЛАР ҒОЯСИГА ФАОЛ ҚАРШИ КУРАШИ 

39. MA’RIFAT YO‘LIDA QURBON BO‘LGANLAR  

Sharipova Nargizaxon Abduqaxxorovna. 

40. JADIDCHILIK HARAKATI VA UNDA IBRATNING FAOLIYATI 

Rafikova Dilafruz Kaxxoraliyevna, Azimov Ulug‘bek Abduxalilovich. 
200 

203 

42. JADIDLARNING MILLIY MA‘RIFIY ISLOHOTLARGA QO‘SHGAN  HISSALARI 

208 

ЁРИТИЛИШИ  

60. ОТНОШЕНИЕ ЦАРСКОЙ РОССИИ К ШКОЛАМ ДЖАДИДОВ. 

Мамасиддиков А.А. 300 

61. JADIDLARNING MARKAZIY OSIYODA ADABIYOT VA SAN’ATGA QO‘SHGAN HISSASI 

Ergashev Ulug‘bek Adxamovich. 
308 

62. РАЗВИТИЕ ОБРАЗОВАНИЯ И ПРОСВЕЩЕНИЕ, ОСНОВА ДВИЖЕНИЯ ДЖАДИДОВ  

113. МАЪРИФАТПАРВАР-ЖАДИДЛАР МЕРОСИ – МАДАНИЯТЛАРАРО МУЛОҚАТ АСОСИ 

Ҳаққулов Набижон Қаҳрамонович. 
559 

114. YANGI USUL MAKTABLARIDA TARIX FANINING O‘QITILISHI XUSUSIDA 

MAHMUDXO‘JA BEHBUDIY VA ABURAUF FITRAT MULOHAZALARI 

Altiboyev Yuldosh Ergash o‘g‘li. 

115. CHO‘LPONNING “TURKISTON MUXTORIYATI” RIVOJIDAGI SA’Y-HARAKATLARI 

XUSUSIDA 

Utanova Vaziraxon Maxmudjon qizi. 

116. ЖАДИД МАКТАБЛАРИ ҲАМДА УЛАРНИНГ ТАЪЛИМ-ТАРБИЯИЙ МЕРОСИ 

Бердиева Садоқат Эшонқул Қизи, Хуррамова Жасмина Жамшид Қизи, 

Сатторова Хумора Мухторжон Қизи. 

572 

117. JADIDCHILIK FALSAFASIDA VATANPARVARLIK TARBIYASI 

Kenjayev Ulug‘bek Muratovich. 

118. ABDULLA AVLONIY ASARLARIDA TARBIYA MASALALARI VA UNING BUGUNGI 

KUNDAGI AHAMIYATI 

Feruza Mustafoyeva Xurshid qizi. 

119. JADID MAKTABLARI HAMDA ULARNING PEDAGOGIK MEROSI 

Islamova Qunduz 
590 

120. JADID MAKTABLARI VA ULARNING PEDAGOGIK MEROSI 

Mirzaliyeva Zarinabonu Jahongir qizi. 

121. THE EMERGENCE OF THE JADIDIST MOVEMENT IN TURKESTAN AND ITS IMPACT 

ON THE SOCIAL AND POLITICAL LIFE OF THE SOCIETY 

Ibragimov Mirfayz Ikrom ugli. 

122. JADIDCHILIK G’OYALARI VA YANGI O‘ZBEKISTONNING YANGI KONSTITUTSIYASI 

TARAQQIYOTI 

Saparboyev Kamronbek Kamolbek o‘gli. 

607 

123. JADID MAKTABLARI VA ULARDA QIZLAR TA'LIM-TARBIYASI MASALASI 

Mahmudova Mahfuza Solijonovna. 
614 

124. PHILOSOPHICAL ASPECTS OF THE ENLIGHTENMENT ACTIVITIES OF THE 

TURKESTAN JADIDISM MOVEMENT 

Mansurov Ulughbek Jumaevich. 

621 

125. MAHMUDXO‘JA BEHBUDIYNING GEOGRAFIYAGA OID DARSLIKLARI TAHLILI 

Gulnoza Axmadjonova, Ayubxon Raxmatxonov. 
631 

126. XORAZM JADIDCHILIK HARAKATINING OʻRTA OSIYO JADIDCHILIGI TARIXIDA 

TUTGAN OʻRNI 

Qodirov Humoyun Abduraxmon oʻgʻli. 

636 

127. AN’ANAVIY QADRIYATLAR VA TARIXIY XOTIRA 

Ikramov Ibrohim Abdujabborovich. 
641 

